
Scéal, Scéal, Scéal ...

Scéi l ín í ,  nua íocht  agus  fógra í  as  Cois  Fharra ige .

Nóta  ón  Oi f igeach Pleanála  Teanga
Ba mhaith linn focal buíochais a ghabháil le pobal Chois

Fharraige as ucht an tacaíocht agus cúnamh a thugtar don
Fhóram i gcónaí. Tá Plean Teanga Chois Fharraige á chur i
bhfeidhm le breis agus trí bliana anuas anois agus níl aon
amhras ach go bhfuil ról suntasach ag muintir na háite sa
phróiseas sin. Is pointe eolais agus foinse taitnimh é Scéal
Scéal Scéal... agus ba bhreá linn dá mbeadh ionchur ag an

bpobal ann. Tá muid i gcónaí ag iarraidh a chloisteáil
uaibh - agus aon mholtaí atá agaibh a chloisteáil agus a

phlé. Ar scáth a chéile a mhaireann muid, ar ndóigh!



SORCAS LE CROÍ
Beidh Sorcas le Croí ag teacht go Cois Fharraige go luath!
Beidh an pobal sorcais nua lonnaithe in aice le TG4, ar An
Tulach. Is meascán den chéad scoth é Sorcas le Croí idir
taispeántas sorcais agus ceol traidisiúnta beo – taithí go
hiomlán as an nua bunaithe ar thraidisiún, cultúr agus
oidhreacht na Gaeltachta. Taispeántas go hiomlán trí mheán
na Gaeilge a bheas ann le béim ar thábhacht na Gaeilge i
réimse na healaíona. Beidh Sorcas le Croí ar siúl ó 1-13 Lúnasa,
le dhá seó in aghaidh an lae. Is féidir leis an sorcas freastal ar
ghrúpaí chomh maith ach teagmháil a dhéanamh le Jane ag
jane@broken-theatre.ie Is féidir ticéid a chur in áirithe agus
níos mó eolais a fháil ar an suíomh idirlín: www.broken-
theatre.ie

http://www.broken-theatre.ie/




Tá taighdeoir ó Institiúd Max Plank san Ísiltír i mbun staidéar ar
chúrsaí Gaeilge agus úsáid na Gaeilge, go sonrach, i láthair na
huaire agus tá cúnamh ag taisteál uaithi ó chainteoirí Gaeilge.
Tá an staidéar dírithe ar dhaoine atá cónaí orthu in Éirinn, atá
ocht mbliana déag d'aois ar a laghad agus a úsáideann an
Ghaeilge ar bhealach éigin ina saol. Cuirfear fáilte roimh
chainteoirí dúchais, chainteoirí laethúla agus foghlaimeoirí. Le
páirt a ghlacadh sa staidéar, tá suirbhé réitithe ag an
eagraíocht. Níl uait ach 30 nóiméad, seomra ciúin, ríomhaire
(nó táibléad le nasc idirlín agus clusáin nó callaire maith. Is
féidir an nasc seo a leanúint
le páirt a ghlacadh sa staidéár
https://www.mpi.nl/study/
irish_ajt Beidh crannchur á 
reáchtáil ag an institiúd freisin
do 25 rannpháirtithe - tá an
 t-eolas uilig le feiceáil ag an 
nasc thuas. 

CAINTEOIRÍ GAEILGE Á LORG

'GIG' DO CHROÍLÍNE
Beidh 'gig' ar siúl i gCois Cuain sa Spidéal ar an Satharn 22 Iúil le
tacaíocht a thabhairt don eagraíocht Croílíne Chois Fharraige.
Cuireann Croílíne Chois Fharraige dífhibrileoirí ar fáil don
cheantar chomh maith le traenáil agus oiliúint CFR. Níl aon ghá
ticéad a cheannach don ócáid agus beidh crannchur ar an oíche
freisin le duaiseanna iontacha le buachan! I measc na
nduaiseanna tá dearbháin do leithéidí Rúnda, Tigh Standún
agus Tigh Phádraicín. Cuirfear tús le cúrsaí @ 9:30i.n. ar an
Satharn. 



Údar bróin ar fud Chois Fharraige ab ea bás Mhaidhcín Dan Uí
Dhroighneáin as an Tuar Beag sa Spidéal. Fear suáilceach,
barúil, oibligeádach ab ea Maidhcín a chaith blianta fada ag
freastal ar an bpobal mar fhear posta.  Bhí cáil mhór air mar
lúthchleasaí, mar pheileadóir agus mar iománaí agus b’é an
chéad imreoir de chumann iomána an Spidéil a chaith geansaí
an chontae. Bhíodh Maidhcín an-ghníomhach le hAisteoirí an
Spidéil, sna seascaidí go háirid, le linn ré órga an Chumainn 

MAIDHCÍN DAN RIP

tráth ar bhain siad cáil náisiúnta amach leis An Stainséara Dubh
agus Oíche na Marbh. Déanann muid comhbhrón lena bhean
Máire Phiotair, aisteoir mór le rá í féin a bhíodh ar an ardán leis,
lena iníon Sailí lena chlann mhac Dónal agus Piaras, agus lena
mhuintir ar fad.



Tá ceardlann scríbhneoireachta ar an dinnseanchas á reáchtáil
ar-líne ag an bhféile 'Cúirt' i gcomhar le Cló Iar-Chonnacht, le
tacaíocht ó Ealaín na Gaeltachta. An téama a bheidh ag an
gceardlann ná ‘Saothair Nuascríofa Bunaithe ar an
Dinnseanchas’. Is iad Áine Uí Fhoghlú, Ógie Ó Céilleachair, agus
Micheál Ó Conghaile stiúrthóirí na ceardlainne. Tugtar cuireadh
do scríbhneoirí ar mhaith leo páirt a ghlacadh sa gceardlann
sampla dá saothar a bhaineann le gné éigin den dinnseanchas a
sheoladh chuig moccic22@outlook.com roimh an Luan 24 Iúil
2023. Beidh spás do sheisear ar an gceardlann, beidh fáilte
roimh scríbhneoirí a bhfuil saothair foilsithe cheana acu agus
roimh scríbhneoirí atá ag tosú. Níl aon táille le n-íoc as freastal
ar an gceardlann seo. Roghnófar na saothair is feiliúnaí agus
déanfar iad a phlé agus a mheas ag an gceardlann. Is féidir na
sonraí a fháil ag an rannóg nuachta ar shuíomh idirlín Chló Iar-
Chonnacht; www.cic.ie

CEARDLANN SCRÍBHNEOIREACHTA

mailto:moccic22@outlook.com


Beidh Oíche Gliogar ar siúl ag Seanscoil Sailearna ar an
gCéadaoin 26 Iúil. Taispéantas ceoil comhaimseartha agus
ailtéarnach a bhéas ann, á reachtáil ag an ngrúpa Gliogar, i
gcomhpháirtíocht leis an eagraíocht ealaíne Ciotóg. Beidh
Róis, Spásas agus Olan Monk ag casadh ar an oíche chomh
maith le ceoltóirí, amhránaithe agus 
ealaíontóirí iontacha eile. 
Cuirfear tús leis an oíche 
@ 7:30 Is féidir ticéad a 
cheannach ag an nasc seo: 
bit.ly/gliogar ar €15

OÍCHE GLIOGAR

PRÍOMHLÁITHREOIRÍ NUACHT CÚLA4
AG TEASTÁIL

Tá beirt iriseoirí le Gaeilge á lorg ag Cúla4 le clár nuachta
úrnua, ceannródaíoch do dhaoine óga a chur i láthair.
Postanna lánaimseartha a bheas ann a mhairfidh sé mhí. Beidh
deis ag an mbeirt scéalta náisiúnta, idirnáisiúnta agus áitiúla a
chur i láthair ar bhealaí cruthaitheacha agus suimiúla do lucht
féachana óg, timpeall na tíre. Le suim a léiriú sna deiseanna
seo, iarrtar ar iarrthóirí físeán 
agus CV a sheoladh chuig 
eolas@fibinmedia.ie Glacfar le 
hiarratais go dtí 
Dé hAoine 28 Iúil. 



CÓITSEÁLAÍ SAOIL:
SEIRBHÍSÍ GAEILGE & BÉARLA

Is cóitseálaí saoil, as Conamara, í Mary Durr a thugann
cúnamh agus tacaíocht dá gcliaint lena gcaidrimh, a ngairm
agus a saol laethúil. Tugann Mary cúnamh agus treoir dá
gcliaint a spriocanna a shoiléiriú, constaicí éagsúla a aithint,
agus straitéisí a fhorbairt agus a chur i bhfeidhm le dul i ngleic
leo. Dírítear chomh maith ar an leas is fearr a bhaint as
láidreachtaí. Cuirtear tacaíocht chuí ar fáil, le feabhas agus
athrú fadtréimhseach a bhaint amach. Cabhraíonn cóitseáil
saoil le cúrsaí greannaitheachta agus míshástacha chomh
maith le strus agus imní, droch-nósanna, agus deacrachtaí le
caidrimh phearsanta. Cuireann Mary na seirbhísí seo ar fáil i
nGaeilge, agus i mBéarla. Le níos mó eolais a fháil, is féidir
teagmháil a dhéanamh le Mary ag 0871322644 nó ag 

MO MHÁLA LEABHARLAINNE BEAG
Tá an scéim 'Mo Mhála Leabharlainne Beag' ar ais arís i mbliana
le cúnamh agus tacaíocht a thabhairt do ghasúir na hÉireann
agus iad ag tabhairt aghaidh ar an scoil don chéad uair. Scéim
de chuid Leabharlanna na hÉireann atá ann le suim agus grá na
léitheoireachta agus na litríochta a spreagadh i measc an aosa
óg, agus tá na málaí ar fáil saor in 
aisce, ó do leabharlann áitiúil. Le dul in
éineacht leis an mála, do thuismitheoirí
nach bhfuil Gaeilge líofa acu, tá 
gluaiseanna ar fáil freisin. Le níos mó 
eolais a fháil is féidir cuairt a thabhairt 
ar do leabharlann áitiúil. 

therightpathcoach@gmail.com 

FOLÚNTAS SA SPIDÉAL
Osclófar bialann nua darbh ainm 'Bláth Fiáin' sa Spidéal go
luath. Tá foireann ag teastáil don bhialann nua i gcroílár An
Spidéil. Beidh bricfeasta, lón agus dinnéar ar fáil ag an
mbialann. Táthar ag súil go mbeadh taithí ag iarrthóirí, ach níl
sé riachtanach. Beidh uaireanta oibre solúbtha ar fáil, chomh
maith le postanna lánaimseartha agus páirtaimseartha. Le
suim a léiriú sa bhfolúntas, is féidir teagmháil a dhéanamh leis
an mbainisteoir ag 085 1299 062 
(WhatsApp) nó is féidir teachtaireacht 
ríomhphoist a sheoladh chuig
blathfiainrestaurant@gmail.com

CLUB LEABHAR CHOIS FHARRAIGE
Beidh Club Leabhar Chois Fharraige ag teacht le chéile ar an
gCéadaoin 13 Meán Fómhair , i Tigh Mholly, leis an leabhar
'EL' le Thaddeus Ó Buachalla a phlé. Cuirfear tús le cúrsaí @
9i.n. Fáile roimh chách. Bronnadh
gradam 'An Post' do Leabhar
Gailge na Bliana ar an leabhar sa
bhliain 2022, chomh maith le
gradam ag Comórtas Liteartha an
Oireachtais. Leanann an scéal
beirt fhear óga, ag dul anonn is
anall idir an lá atá inniu ann agus
an seachtú aois déag. Tá an
leabhar ar fáil ó Charlie Byrnes i
nGaillimh, ag Cló Iar-Chonnacht
agus ar líne. 


